
聽鐘鳴

作者：蕭纘　南北朝

本作品收錄於《梁書/卷55》和《堯山堂外紀/卷019》

《梁書》版

聽鐘鳴，當知在帝城。

參差定難數，歷亂百愁生。

去聲懸窈窕，來響急徘徊。

誰憐傳漏子，辛苦建章臺。

聽鐘鳴，聽聽非一所。

懷瑾握瑜空擲去，攀松折桂誰相許？

昔朋舊愛各東西，譬如落葉不更齊。

漂漂孤雁何所棲，依依別鶴夜半啼。

聽鐘鳴，聽此何窮極？

二十有餘年，淹留在京域。

聽鐘歌

窺明鏡，罷容色，雲悲海思徒掩抑。

明《堯山堂外紀》、《古詩紀》版

歷歷聽鐘鳴，當知在帝城。

西樹隱落月，東窗見曉星。

霧露朏朏未分明，烏啼啞啞已流聲。

驚客思，動客情，客思鬱縱橫。

翩翩孤鴈何所栖，依依別鶴半夜啼。

今歲行已暮，雨雪向凄凄。

飛蓬旦夕起，楊柳尙翻低。

氣鬱結，涕滂沱。

愁思無所託，強作聽鐘歌。

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 2 / 2


